
 

 

 

 

 

 

 

 

 

 

 

 

 

 

 

 

REUNIÓN DA COMISIÓN 2ª,

ORDENACIÓN TERRITORIAL, OBRAS

PÚBLICAS, MEDIO AMBIENTE E

SERVIZOS
 

Día: 13.09.2019        Hora: 10:30



A Comisión 2ª, Ordenación Territorial, Obras Públicas, Medio Ambiente e Servizos, da 
que vostede forma parte, reunirase o próximo día 13 de setembro de 2019, ás  10:30  
horas, no pazo do Parlamento.

A orde do día é a seguinte :

Punto 1. Pregunta

1.1 51654 (10/POC-008020)
Grupo Parlamentario do Bloque Nacionalista Galego
Bará Torres, Xosé Luís e 5 máis
Sobre a data de remate e a solicitude da ampliación do prazo da concesión 
que posúe a Xunta de Galicia nos terreos de dominio público marítimo-
terrestre da Xunqueira de Alba, en Pontevedra, e as súas previsións 
respecto do traslado das instalacións a outra localización, así como a 
colaboración coas demais administracións para a recuperación deses 
terreos para o uso público
Publicación da iniciativa, BOPG n.º 493, do 26.06.2019

Punto 2. Proposicións non de lei

2.1 50934 (10/PNC-004096)
Grupo Parlamentario dos Socialistas de Galicia
Pierres López, María Luisa e 2 máis
Sobre a resolución coa máxima urxencia pola Consellería de Medio 
Ambiente, Territorio e Vivenda, das axudas ao alugamento de vivenda 
convocadas na Orde do 22 de xuño de 2018 e correspondentes ao Plan 
estatal de vivenda 2018-2021
Publicación da iniciativa, BOPG n.º 489, do 19.06.2019

2.2 52223 (10/PNC-004168)
Grupo Parlamentario Mixto
Rodríguez Estévez, David
Sobre as actuacións que debe levar a cabo o Goberno galego en relación 
coa práctica da aplicación de herbicidas nas marxes das estradas de 
titularidade autonómica para a eliminación de mato
Publicación da iniciativa, BOPG n.º 502, do 10.07.2019

2.3 52761 (10/PNC-004196)
Grupo Parlamentario de En Marea



Sánchez García, Antón e Cal Ogando, Marcos
Sobre as medidas que debe adoptar a Xunta de Galicia para garantir a 
seguridade e a saúde das persoas, así como para cesar a afección ambiental 
producida polas instalacións mineiras no monte Neme
Publicación da iniciativa, BOPG n.º 512, do 29.07.2019

2.4 53339 (10/PNC-004253)
Grupo Parlamentario Popular de Galicia
Prado del Río, Paula e 8 máis
Sobre a demanda ao Ministerio de Fomento para que axilice a licitación 
das obras do enlace orbital de Santiago de Compostela
Publicación da iniciativa, BOPG n.º 522, do 30.08.2019

2.5 53713 (10/PNC-004280)
Grupo Parlamentario de En Marea
Sánchez García, Antón e 2 máis
Sobre as actuacións que debe levar a cabo a Xunta de Galicia para 
paralizar as obras de construción dos parques eólicos de Serra das Penas e 
de Paradela e impedir a súa instalación
Publicación da iniciativa, BOPG n.º 522, do 30.08.2019

2.6 54013 (10/PNC-004300)
Grupo Parlamentario do Bloque Nacionalista Galego
Bará Torres, Xosé Luís e 5 máis
Sobre as actuacións que deben realizar o Parlamento de Galicia e o 
Goberno galego diante do anuncio do Ministerio de Fomento de cobrar 
peaxe nas autovías, así como para conseguir a transferencia da titularidade 
da AP-9
Publicación da iniciativa, BOPG n.º 522, do 30.08.2019

2.7 54405 (10/PNC-004326)
Grupo Parlamentario do Bloque Nacionalista Galego
Rivas Cruz, José Luis e 5 máis
Sobre as actuacións que debe levar a cabo a Xunta de Galicia en relación 
coa xestión do lixo urbano do concello da Coruña na planta de Nostián e o 
proxecto de construción dun novo vaso no centro xestor das Pías, en 
Sobrado dos Monxes
Publicación da iniciativa, BOPG n.º 524, do 04.09.2019

2.8 54412 (10/PNC-004327)
Grupo Parlamentario dos Socialistas de Galicia
Vilán Lorenzo, Patricia e 2 máis
Sobre o desenvolvemento polo Goberno galego dunha nova política 
ambiental poñendo en marcha, antes do remate de 2019, un plan Renove 
para electrodomésticos
Publicación da iniciativa, BOPG n.º 524, do 04.09.2019



Os grupos parlamentarios poderán presentar emendas ás proposicións non de lei ata seis 
horas antes do inicio da sesión, ao abeiro do disposto no artigo 161.2 do Regulamento.

O que lle comunico para o seu coñecemento e a súa convocatoria á devandita reunión.

Santiago de Compostela, 9 de setembro de 2019

Jaime Castiñeira Broz

Presidente da Comisión

1.1 51654(10/POC-008020)

Grupo Parlamentario do Bloque Nacionalista Galego

Bará Torres, Xosé Luís e 5 máis

Sobre a data de remate e a solicitude da ampliación do prazo

da concesión que posúe a Xunta de Galicia nos terreos de

dominio público marítimo-terrestre da Xunqueira de Alba, en

Pontevedra, e as súas previsións respecto do traslado das

instalacións a outra localización, así como a colaboración

coas demais administracións para a recuperación deses terreos

para o uso público

Publicación da iniciativa, 493, 26.06.2019

Á Mesa do Parlamento 

Luis Bará Torres, Ana Pontón Mondelo, Olalla Rodil Fernández, Xosé Luis 

Rivas Cruz, Montserrat Prado Cores e Noa Presas Bergantiños, deputados e 

deputadas do Grupo Parlamentar do Bloque Nacionalista Galego (BNG), ao abeiro 

do disposto no Regulamento da Cámara, presentan a seguinte Pregunta para resposta 

oral na Comisión 2ª. 

 

1. Na Xunqueira de Lérez (tamén coñecida como Xunqueira de Alba) 

existen varios terreos en dominio público marítimo terrestre con concesións de Costas, 

con unha superficie aproximada de 17 hectáreas (171.000 m
2
), das que son beneficiarias 

varias administracións: 

- A Deputación Provincial coa concesión dos terreos para a Imprenta 

Provincial e para o Parque de Maquinaria. 

- A Consellaría de Medio Ambiente da Xunta de Galicia, para naves de 

diversos servizos e almacén de maquinaria e vehículos.  

- A Dirección Xeral de Costas con diversas dependencias en edificios 

situados á beira da Avenida de Domingo Fontán e terreos circundantes. Ademais, 

dispón dunha parcela na que antigamente existiu un campo de fútbol construído pola 

Deputación. 

- A Dirección Xeral de Tráfico con edificacións e espazos colindantes 

para probas do carné de conducir. 

C
S

V
: R

E
X

IS
TR

O
q8

gf
8q

7l
j8

V
er

ifi
ca

ci
ón

:
ht

tp
s:

//s
ed

e.
pa

rla
m

en
to

de
ga

lic
ia

.g
al

/tr
am

ite
s/

cs
v/



       

 

 

 

 

 

 

 

 

 
  

OFICINA PARLAMENTAR 

Parlamento de Galiza 

Rúa do Hórreo, s/n. Tel. 0034 981 551 545 

Fax. 0034 981 551 420. Fax prensa: 0034 981 551 421 

gp-bng@parlamentodegalicia.gal 

15702 Santiago de Compostela 

Galiza 

 

 

2 

 

2. As administracións deben dar exemplo no relativo ao respecto ao medio 

ambiente e á recuperación de espazos de dominio público, seguindo o criterio de que 

non deben estar nesta ubicación as instalacións que non estean relacionadas co dominio 

público marítimo terrestre e que poidan trasladarse a outro emprazamento. A Xunta de 

Galiza, e nomeadamente a consellaría de medio ambiente deben predicar co exemplo, 

renunciando á ampliación do prazo de concesión e iniciando os trámites para trasladar 

os equipamentos e infraestruturas que actualmente se ubican na Xunqueira de Lérez. 

Cómpre ter en conta, ademais, que o espazo ocupado pola consellaría ten unha imaxe 

bastante deplorábel, de maneira que presenta o aspecto dun vertedoiro de residuos, 

vehículos e maquinaria abandonada. 

3. Por parte da Deputación anunciouse a intención de abandonar este 

emprazamento e trasladar as instalacións do parque de maquinaria e da imprenta a outra 

ubicación. Desde o BNG entendemos que as demais administracións deberían seguir o 

mesmo camiño, e que tanto a Dirección Xeral de Costas como o departamento de Medio 

Ambiente da Xunta deberían liderar este proceso. 

4. Cómpre ter en conta que a Xunqueira de Alba conforma un Espazo 

Natural de Interese Local con 480.000 m
2
 de extensión, declarado en 2012 pola 

Consellaría de Medio Ambiente da Xunta de Galiza. E que os terreos ocupados polas 

citadas concesións, unha vez liberados das mesmas, permitirían crear unha gran zona 

verde arborada de grande interese desde o punto de vista ambiental e con potenciais 

usos recreativos e de lecer. 

 

Por todo isto formúlanse as seguintes preguntas para resposta oral na Comisión 

2ª: 

1. Cando remata a concesión de terreos de dominio público das que 

desfruta a Xunta de Galiza na Xunqueira de Alba (Pontevedra). 

2. Solicitou o goberno galego a ampliación do prazo de concesión? En caso 

afirmativo, por cantos anos? 

3. Consideran que o goberno galego deber dar exemplo e instar a 

caducidade da concesión ao tempo que se promove o traslado a outro emprazamento?  

4. Que previsións ten o goberno galego en canto ao traslado destas 

instalacións a outro emprazamento? 

5. Considera a Xunta de Galiza que a imaxe que presentan os terreos que 

ocupa a consellaría de medio ambiente é positiva e constitúe un bo exemplo para a 

cidadanía? 

6. Vai colaborar a Xunta de Galiza coas demais administracións e 

nomeadamente coa Dirección Xeral da Sostenibilidade da Costa e do Mar para a plena 

recuperación destes terreos para o uso público? 

 

Santiago de Compostela, 18 de xuño de 2019 

 

Asdo.: Luis Bará Torres 

Noa Presas Bergantiños 

Olalla Rodil Fernández 

Xosé Luis Rivas Cruz 

Montserrat Prado Cores 

Ana Pontón Mondelo  

Deputadas e deputados do G.P. do BNG 

 

 

 

Asinado dixitalmente por: 

 

Xosé Luis Bará Torres na data 18/06/2019 11:14:30 

 

María Montserrat Prado Cores na data 18/06/2019 11:15:56 

 

Noa Presas Bergantiños na data 18/06/2019 11:16:36 

 

Olalla Rodil Fernández na data 18/06/2019 11:16:44 

 

Xose Luis Rivas Cruz na data 18/06/2019 11:16:52 

 

Ana Pontón Mondelo na data 18/06/2019 11:16:59 

2. Proposicións non de lei

2.1 50934(10/PNC-004096)

Grupo Parlamentario dos Socialistas de Galicia

Pierres López, María Luisa e 2 máis

Sobre a resolución coa máxima urxencia pola Consellería de

Medio Ambiente, Territorio e Vivenda, das axudas ao

alugamento de vivenda convocadas na Orde do 22 de xuño de

2018 e correspondentes ao Plan estatal de vivenda 2018-2021

Publicación da iniciativa, 489, 19.06.2019



 
 

 
Rúa do Hórreo, s/n, Parlamento de Galicia. 15702 SANTIAGO DE COMPOSTELA 

Tlf: 981 551 530 · gp-socialista@parlamentodegalicia.es 

 

Á Mesa do Parlamento 

 

O Grupo Parlamentario dos Socialistas de Galicia, por iniciativa das súas 

deputadas e do seu deputado María Luisa Pierres López, Luís Manuel Álvarez 

Martínez e Patricia Vilán Lorenzo, a través do seu portavoz, e ao abeiro do 

disposto no artigo 160 do Regulamento da Cámara, presenta ante esa Mesa a 

seguinte proposición non de lei para o seu debate en Comisión 2.ª, Ordenación 

Territorial, Obras Públicas, Medio Ambiente e Servizos. 
 

Exposición de motivos 

 

A Orde do 22 de xuño do 2018, pola que se establecen as bases reguladoras para 

as axudas ao alugamento de vivenda do Plan estatal de vivenda 2018-2021 e se 

procede á súa convocatoria para o ano 2018, con carácter plurianual, se 

contemplaban dúas liñas de axudas, a A e a B, con partidas de 3.000.000 € e 

700.000 € respectivamente. Foron 12.000 os galegos e galegas os e as aspirantes 

a acceder ás axudas de vivenda. 

 

Das dúas, a liña B foi publicada o listado de persoas adxudicatarias no mes de 

abril. 

 

A liña A, case un ano despois da publicación das axudas segue sen resolverse, e 

achegándose a data da necesaria publicación das axudas para o presente ano 

2019. 

 

Estes retrasos están a evidenciar un problema grave de recursos por parte da 

Administración autonómica para resolver as axudas en tempo e forma. 

 

Máis aínda cando este ano se recrudeceron os condicionantes para poder optar ás 

axudas, e polo tanto, se reduciu o potencial número de persoas peticionarias, 

desbordándose aínda así as expectativas, algo que recoñeceu a propia consellería. 

Rúa do Hórreo, s/n, Parlamento de Galicia. 15702 SANTIAGO DE COMPOSTELA 

Tlf: 981 551 530 · gp-socialista@parlamentodegalicia.es 

 

 

Por todo o exposto, o Grupo Parlamentario dos Socialistas de Galicia presenta a 

seguinte proposición non de lei para o seu debate en Comisión: 

 

O Parlamento galego insta a Xunta de Galicia que se resolvan por parte da 

Consellería de Medio Ambiente, Territorio e Vivenda, e coa máxima urxencia, as 

axudas correspondentes á liña A das axudas ao alugamento de vivenda do Plan 

estatal de vivenda 2018-2021, correspondentes á Orde do 22 de xuño de 2018. 

 

 

 

Pazo do Parlamento, 06 de xuño de 2019 

 

Asdo.: María Luisa Pierres López 

  Luís Manuel Álvarez Martínez 

  Patricia Vilán Lorenzo 

Deputadas e deputado do G.P. dos Socialistas de Galicia 

 

Asdo.: Xoaquín Fernández Leiceaga 

Portavoz do G.P. dos Socialistas de Galicia 

   

 

 

  

 

 

 

 

 

 
Asinado dixitalmente por: 

 
María Luisa Pierres López na data 07/06/2019 13:21:02 

 
Luis Manuel Álvarez Martínez na data 07/06/2019 13:21:18 

 
Patricia Vilán Lorenzo na data 07/06/2019 13:21:30 

 
Xoaquín María Fernández Leiceaga na data 07/06/2019 13:21:42 

Reunión da Comisión 2ª, Ordenación Territorial, Obras Públicas,

Medio Ambiente e Servizos

Día: 13.09.2019        Hora: 10:30

Orde do día

 

 

2.2 52223(10/PNC-004168)

Grupo Parlamentario Mixto

Rodríguez Estévez, David

Sobre as actuacións que debe levar a cabo o Goberno galego en

relación coa práctica da aplicación de herbicidas nas marxes

das estradas de titularidade autonómica para a eliminación de

mato

Publicación da iniciativa, 502, 10.07.2019



 

 

Á MESA DO PARLAMENTO 

 

O Grupo Parlamentario Mixto a iniciativa do seu deputado Davide Rodríguez 

Estévez, e a través do voceiro Luís Villares Naveira, ao abeiro do disposto no 

artigo 160 do Regulamento da Cámara, presenta a seguinte Proposición non de 

lei, para o seu debate na Comisión 2.ª, sobre a aplicación de herbicidas nas 

marxes das estradas de titularidade autonómica para a eliminación de mato. 

 

EXPOSICIÓN DE MOTIVOS: 

 

O Grupo Parlamentario Mixto foi alertado por parte de distintos colectivos do 

uso de compoñentes químicos por parte da Xunta de Galicia nas marxes das 

estradas da súa titularidade para a eliminación de mato. 

 

Somos coñecedores do “vicio” que a Administración autonómica ten na 

aplicación destes velenos, concretamente do glifosato, potente herbicida xenérico 

que a Unión Europea está a punto de prohibir e que a OMS considera como 

canceríxeno. 

 

Tamén, dende o Servizo Público de Defensa Contra Incendios Forestais, alertan 

de que o efecto que se consigue secando esta herba con veleno, acaba secando 

por completo polo que a velocidade de propagación é moito maior que si se roza, 

xa que deste xeito quedaría recen saída e verde. 

 

Actualmente hai informes tallantes da Organización Mundial da Saúde (OMS) e 

de organismos de toxicoloxía en toda Europa que mostran os terribles efectos 

destes produtos no medio ambiente e o alto potencial canceríxeno en mamíferos 

e persoas. Recordan que todo o que toca este produto queda contaminado. 

Estas malas prácticas, ademais de contribuír á contaminación química dos 

acuíferos e ao envelenamento do medio, son un factor engadido de risco de 

incendios pola cantidade de biomasa vexetal seca que se amorea. A práctica de 

evitar o crecemento da vexetación herbácea das cunetas mediante o uso masivo e 

indiscriminado de herbicidas, comporta máis efectos negativos que positivos. 

 

Reclamamos o abandono destas prácticas e a substitución por traballos de rozado 

mecánico, con recuperación da materia orgánica para a fabricación de “compost”. 

 

Por todo o anterior o Grupo Parlamentario Mixto presenta a seguinte Proposición 

non de lei para o seu debate en Comisión. 

 

O Parlamento de Galicia insta a Xunta de Galicia a: 

 

1. Frear a práctica que esta está a usar ao botar velenos nas marxes das súas 

estradas. 

 

2. Substituír esta práctica por traballos de roza mecánico con recuperación de 

materia orgánica para a fabricación de “compost”. 

 

Santiago de Compostela , 3 de xullo de 2019. 

 

Asdo.: Davide Rodríguez Estévez 

Deputado do G.P. Mixto 

Luís Villares Naveira 

Voceiro do G.P. Mixto. 

Asinado dixitalmente por: 

 
David Rodríguez Estévez na data 03/07/2019 16:45:03 

 
Luis Villares Naveira na data 03/07/2019 16:45:25 

Reunión da Comisión 2ª, Ordenación Territorial, Obras Públicas,

Medio Ambiente e Servizos

Orde do día

 

 

2.3 52761(10/PNC-004196)

Grupo Parlamentario de En Marea

Sánchez García, Antón e Cal Ogando, Marcos

Sobre as medidas que debe adoptar a Xunta de Galicia para

garantir a seguridade e a saúde das persoas, así como para

cesar a afección ambiental producida polas instalacións

mineiras no monte Neme

Publicación da iniciativa, 512, 29.07.2019



 
 

 
 

Á MESA DO PARLAMENTO 

 

O Grupo Parlamentar de En Marea, a iniciativa dos seus deputados Antón 

Sánchez García e Marcos Cal Ogando, ao abeiro do disposto no artigo 160 do 

Regulamento da Cámara, presentan a seguinte Proposición non de lei para o seu 

debate na Comisión 2ª, sobre as instalacións mineiras abandonadas do Monte 

Neme.  

 

Despois de máis de 7 anos do peche da explotación mineira de Monte Neme, e 

despois de 5 da rotura dunha balsa da que escoaron 24.000 m³ de lodos, as vellas 

instalación mineiras seguen a ser un problema para a seguridade e saúde das 

persoas e para o medio ambiente. 

 

Monte Neme voltou ao primeiro plano da actualidade polos casos de persoas 

afectadas por terse bañado nas augas dalgunha das súas balsas, e que sufriron 

síntomas como irritacións cutáneas, nos ollos, diarreas ou vómitos. 

 

A última empresa que explotou a mina, Leitosa SA, quebrou e abandonou a 

actividade sin executar ningunha clase de plan de reestauración, deixando na 

zona diversos perigos para as persoas e o medio ambiente. 

 

A pesar de que no ano 2014 estivo en exposición pública un documento de plan 

de restauración ambiental que se aprobou definitivamente en decembro dese 

mesmo ano, nada se fixo. 

 

O plan de restauración contemplaba a eliminación das estructuras de formigón 

existentes na zona da antiga canteira, o saneado dos taludes co correspondente 

recheo dos ocos, a plantacion de árboles, a aplicación de sistemas de drenaxe en 

superficie e a realización de movementos de terra nas antigas blasas para 

consolidar o terreo e eliminar a auga acumulada con tubos de drenaxe. 

 

Ademáis contempla un peche cinexético que impida o acceso dos animais á zona. 

Con este plan pretendíase garantir a seguridade e a rehabilitación dos terreos e 

conlevaba a constitución dun aval por parte da empresa Leitosa SA. 

 

A inacción por parte da empresa e da Xunta de Galicia fai que a situación siga a 

ser a mesma que en 2014 polo que é obriga do goberno galego actuar para 

garantir a seguridade das persoas e medioambiental. 

 

Por todo o exposto o Grupo Parlamentario de En Marea presenta a seguinte 

proposición non de lei para o seu debate na comisión 2ª: 

 

O Parlamento galego insta á Xunta de Galicia a: 

 

1) Tomar de xeito inmediato as medidas necesarias para garantir a seguridade 

e a saúde das persoas, así como para cesar a afección medioambiental 

producida polas instalacións mineiras abandonadas en Monte Neme, 

seguindo as medidas contidas no Plan de Restauración ambiental 

aprobado en decembro de 2014. 

2) Informar aos grupos parlamentarios dos procedementos administrativos 

efectuados en referencia á explotación mineira de Monte Neme dende o 

ano 2014. 

 

Santiago de Compostela, a 17 de xullo de 2019. 

 

  Asdo.: Antón Sánchez García 

   Marcos Cal Ogando 

   Deputados do G. P. de En Marea 

 

  Asdo.: Manuel Lago Peñas 

   Portavoz do G. P. de En Marea 

 

 

 

 

 

 

 

 

Asinado dixitalmente por: 

 

Antón Sánchez García na data 18/07/2019 11:40:00 

 

Marcos Cal Ogando na data 18/07/2019 11:40:08 

 

José Manuel Lago Peñas na data 18/07/2019 11:40:17 

Reunión da Comisión 2ª, Ordenación Territorial, Obras Públicas,

Medio Ambiente e Servizos

Día: 13.09.2019        Hora: 10:30

Orde do día

 

 

2.4 53339(10/PNC-004253)

Grupo Parlamentario Popular de Galicia

Prado del Río, Paula e 8 máis

Sobre a demanda ao Ministerio de Fomento para que axilice a

licitación das obras do enlace orbital de Santiago de

Compostela

Publicación da iniciativa, 522, 30.08.2019



 

 

Á Mesa do Parlamento 
 
O Grupo Parlamentario Popular de Galicia, a través do seu Portavoz, e por 
iniciativa das deputadas e deputados Paula Prado del Río, María Antón 
Vilasánchez, Jaime Castiñeira Broz, Martín Fernández Prado, Jacobo Moreira 
Ferro, Antonio Mouriño Villar, Julia Rodríguez Barreira, Gonzalo Trenor López e 
Daniel Varela Suanzes-Carpegna e abeiro do disposto no artigo 160 e 
concordantes do Regulamento da Cámara, presenta ante esa Mesa, a seguinte 
Proposición non de Lei para o seu debate en comisión 2ª Ordenación Territorial, 
Obras Públicas, Medio Ambiente e Servicios. 
 
 
EXPOSICIÓN DE MOTIVOS: 
 
O Enlace Orbital é unha actuación que está incluída na planificación do Ministerio 
de Fomento, co obxectivo de conectar tráficos de longa distancia entre distintas 
vías de titularidade do Estado no contorno da cidade de Santiago de Compostela 
que, a día de hoxe, aínda non chegou a materializarse.  
 
É unha infraestrutura clave para conectar o tráfico da AP-9 que vén do norte e do 
sur de Galicia, coa autovía A-54 Santiago-Lugo, o aeroporto e os polígonos 
empresariais. Polo tanto, unha infraestrutura estratéxica para Santiago, por canto 
completa a conexión entre a rede de vías de altas prestacións da cidade e os 
polígonos empresariais.  
 
Desde o Goberno galego vense insistindo na necesidade de que o Ministerio de 
Fomento impulse o Enlace Orbital, unha infraestrutura demandada e agardada 
polo tecido empresarial da capital de Galicia, e tamén desde distintas institucións 
e colectivos.  
 
Esta infraestrutura, que aparecía recollida nos Orzamentos Xerais do Estado de 
2018 elaborados polo Executivo presidido por Mariano Rajoy, cunha partida de 8 
millóns de euros, sorprendentemente non foi contemplada no Proxecto de 

Orzamentos Xerais do Estado presentados polo Executivo de Pedro Sánchez que, 
finalmente, non saíron adiante.  
 
Daquela, o Executivo presidido por Pedro Sánchez xustificaba esa ausencia da 
infraestrutura nas Contas Xerais por razóns de prazos. Porén, meses despois, ás 
portas de que se celebrasen os comicios xerais, o Consello de Ministros do 12 de 
abril autorizaba ao Ministerio de Fomento a licitar o contrato de obras do Enlace 
Orbital de Santiago, entre a AP-9 coa A-54 (enlace de San Marcos) e o aeroporto 
de Lavacolla, por un valor estimado de 20.766.759,50 euros. 
 
Unha vez que teñen transcorrido xa máis de dous meses desde a autorización 
polo Consello de Ministro da licitación dese contrato de obras, nada sabemos do 
inicio da contratación dos traballos por parte do Ministerio de Fomento. 
 
Desde este grupo parlamentario consideramos necesaria máis premura e 
axilidade por parte do Goberno español para impulsar o que é unha infraestrutura 
fundamental para desconxestionar os tráficos da zona norte de Santiago e 
reforzar a competitividade dos parques empresariais da cidade, máis tendo en 
conta que a capital de Galicia acollerá en 2021 a celebración dun novo Ano Santo, 
o Xacobeo 2021.  
 
Por todo o exposto, desde este grupo parlamentario presentamos a seguinte 
proposición non de lei  para o seu debate en Comisión:  
 
 
“O Parlamento de Galicia insta ao Goberno galego a dirixirse ao Ministerio de 
Fomento para que axilice a licitación das obras do Enlace Orbital de Santiago de 
Compostela, que xa foi autorizada polo Consello de Ministros o pasado 12 de 
abril, ao obxecto de que a posta en servizo desta infraestrutura estratéxica para 
Santiago poida estar operativa no ano 2021”. 
 
 
Santiago de Compostela, 05 de agosto de 2019. 

C
S

V
: R

E
X

IS
TR

O
i0

71
w

r3
bQ

7
V

er
ifi

ca
ci

ón
:

ht
tp

s:
//s

ed
e.

pa
rla

m
en

to
de

ga
lic

ia
.g

al
/tr

am
ite

s/
cs

v/



 

 

 
 
 
Asinado dixitalmente por: 

 
Pedro Puy Fraga na data 05/08/2019 12:29:27 

 
Paula Prado Del Río na data 05/08/2019 12:29:58 

 
Maria Antón Vilasánchez na data 05/08/2019 12:30:21 

 
Jaime Castiñeira Broz na data 05/08/2019 12:30:42 

 
Martín Fernández Prado na data 05/08/2019 12:31:01 

 
Jacobo Moreira Ferro na data 05/08/2019 12:31:31 

 
Antonio Mouriño Villar na data 05/08/2019 12:32:08 

 
María Julia Rodriguez Barreira na data 05/08/2019 12:33:00 

 
Gonzalo Trenor López na data 05/08/2019 12:33:20 

 
Daniel Luis Varela Suanzes-Carpegna na data 05/08/2019 12:33:47 

Reunión da Comisión 2ª, Ordenación Territorial, Obras Públicas,

Medio Ambiente e Servizos

Día: 13.09.2019        Hora: 10:30

Orde do día

 

 

2.5 53713(10/PNC-004280)

Grupo Parlamentario de En Marea

Sánchez García, Antón e 2 máis

Sobre as actuacións que debe levar a cabo a Xunta de Galicia

para paralizar as obras de construción dos parques eólicos de

Serra das Penas e de Paradela e impedir a súa instalación

Publicación da iniciativa, 522, 30.08.2019



 
 

 
 

Á MESA DO PARLAMENTO 

 

O Grupo Parlamentario de En Marea, a iniciativa dos seus deputados Antón 

Sánchez García, Marcos Cal Ogando e da súa deputada Julia Torregrosa 

Sañudo, ao abeiro do disposto no artigo 160 do Regulamento da Cámara, 

presenta a seguinte Proposición non de lei para o seu debate na Comisión 2.ª. 

 

EXPOSICIÓN DE MOTIVOS 

 

No Concello de Paradela estanse a construír dous parques eólicos, Serra das 

Penas e Paradela, con 21 e 6 aeroxeneradores respectivamente. 

Unha vez máis o que é un único parque eólico cun único promotor, ENEL, 

tramítase de xeito fragmentado para dividir a potencia en 42 MW, Serra das 

Penas e 12 MW, Paradela, co fin de que sexa a Xunta de Galicia e non o Estado o 

que tramite o parque, ademais de non estudar os efectos sinérxicos acumulados a 

nivel paisaxístico e ambiental. 

Como xa é norma no modelo eólico desenvolto pola Xunta de Galicia o proxecto 

ten pouca consideración cos impactos que terá a nivel ambiental, patrimonial e 

social. 

Este proxecto presenta unha grande afección ao Camiño de Santiago ao seu paso 

polo concello de Paradela, pola grande afección paisaxística. 

Pola ubicación dos aeroxeneradores afectará negativamente á vida das persoas 

pola proximidade de aeroxeneradores de máis de 140 metros ás casas. 

Na zona atópanse dúas especies en situación vulnerable como son a Tartaraña 

cincenta (Circus pygargus) e a Gatafornela (Circus cyaneus). 

Por último reseñar que a Xunta de Galicia solicita que a Ribeira Sacra sexa 

declarada Patrimonio da Humanidade mentres autoriza proxectos que prexudican 

claramente a súa candidatura. 

E coma é norma tamén a declaración de utilidade pública é unha burla ante o 

feito de que unha empresa multinacional italiana farase de ouro á conta do noso 

territorio e do noso vento deixando para a zona os impactos e migallas 

económicas. 

 

Por todo isto o Grupo Parlamentario de En Marea presenta a seguinte 

proposición non de lei para o seu debate en Comisión: 

 

O Parlamento galego insta á Xunta de Galicia a que tome as decisións 

pertinentes, de xeito urxente, para paralizar as obras de construción dos parques 

eólicos de Serra das Penas e de Paradela e para impedir a súa definitiva 

instalación conquerindo que a zona volte á situación anterior ao inicio das 

actividades construtivas do parque. 

 

 

 Santiago de Compostela, 12 de agosto de 2019. 

 

   

 

   Asdo.: Antón Sánchez García 

    Marcos Cal Ogando 

    Julia Torregrosa Sañudo 

    Voceiro s. e deputadas do G.P. de En Marea. 

Asinado dixitalmente por: 

 

Antón Sánchez García na data 12/08/2019 10:29:01 

 

Marcos Cal Ogando na data 12/08/2019 10:29:09 

 

Julia Torregrosa Sañudo na data 12/08/2019 10:29:33 

Reunión da Comisión 2ª, Ordenación Territorial, Obras Públicas,

Medio Ambiente e Servizos

Día: 13.09.2019        Hora: 10:30

Orde do día

 

 

2.6 54013(10/PNC-004300)

Grupo Parlamentario do Bloque Nacionalista Galego

Bará Torres, Xosé Luís e 5 máis

Sobre as actuacións que deben realizar o Parlamento de

Galicia e o Goberno galego diante do anuncio do Ministerio de

Fomento de cobrar peaxe nas autovías, así como para conseguir

a transferencia da titularidade da AP-9

Publicación da iniciativa, 522, 30.08.2019

Rúa do Hórreo, s/n. Tel. 0034 981 551 545 

gp-bng@parlamentodegalicia.gal 

15702 Santiago de Compostela 

Galiza 

 

 

1 

 

Á Mesa do Parlamento 

O Grupo Parlamentar do Bloque Nacionalista Galego (BNG), a iniciativa 

das deputadas e deputados Luis Bará Torres, Ana Pontón Mondelo, Olalla Rodil 

Fernández, Xosé Luis Rivas Cruz, Montserrat Prado Cores e Noa Presas 

Bergantiños, ao abeiro do disposto no Regulamento da Cámara, presenta a seguinte 

Proposición non de lei para o seu debate na Comisión 2ª. 

 

EXPOSICIÓN DE MOTIVOS 

O Ministerio de Fomento vén de reabrir o debate sobre o repagamento mediante 

peaxe das autovías, reiterando unha proposta que xa fora anunciada polo Ministro de 

Fomento o pasado mes de novembro de 2018. Paradoxalmente, o debate ábrese xusto 

despois de que a patronal das construtoras, ASEPAN, demandase este tipo de medidas 

para garantir contratos de concesión. 

Mais a medida ten tamén outras causas relacionadas co desequilibrio económico 

nas contas do Ministerio de Fomento a raíz de dúas decisións: 

-O rescate das ruinosas autoestradas radiais madrileñas e doutras autoestradas, 

con un custo para as arcas públicas de máis de 3.000 millóns de euros. 

-A supresión das peaxes en autoestradas nas que caduca a concesión entre 2019 

e 2021, o que vai supor un custo duns 450 millóns de euros anuais. 

Ademais, o Ministerio de Fomento tamén aprobou o ano pasado bonificacións 

para o transporte en determinadas autoestradas, co conseguinte incremento do gasto 

orzamentario e da dispoñibilidade de recursos. 

Como resposta a aquel anuncio de novembro de 2018, o Pleno do parlamento 

aprobou un acordo o pasado mes de decembro, a instancias do BNG, nos seguintes 

termos: 

“O Parlamento de Galiza amosa a súa rotunda oposición á intención do goberno 

central de estabelecer peaxes nas autovías, por consideralo unha medida regresiva, que 

establece barreiras económicas no acceso á servizos básicos como son as infraestruturas 

viarias, pon en risco a seguridade viaria e que supón un atranco o desenvolvemento 

económico é a cohesión social na Galiza.” 

Ademais do carácter regresivo e do impacto negativo que tería para as persoas 

usuarias das autovías, para a seguridade viaria e para a competitividade das nosas 

empresas, a citada medida hai que analizala no contexto da situación da rede viaria 

estatal en Galiza e concretamente da situación das autoestradas de titularidade estatal, a 

AP 9 e a AP53: 

-As dúas teñen prazos de concesión de 75 anos, o máximo legal 

-En contraste con outras autoestradas, nas dúas existen escasos incentivos para o 

seu uso mediante bonificacións que supoñan aforros para as persoas usuarias. 

-Na AP9 producíronse nos últimos 10 anos incrementos abusivos do prezo da 

peaxe de máis do 40%, e están previstos novos aumentos ao longo dos próximos anos 

como consecuencia dos convenios asinados por Fomento e a concesionaria para as obras 

de ampliación da capacidade en Rande e en Santiago de Compostela. 

-A AP9 xerou ao longo de 40 anos de concesión ingresos de 3.000 millóns de 

euros, do que aproximadamente unha terceira parte foron beneficios. A previsión para 

os próximos 29 anos de concesión é que proporcione 14.556 euros de ingresos, e un 

multimillonario beneficio. 

Mentres autoestradas da época da AP9 están sendo nacionalizadas e liberadas de 

peaxe (Burgos-Armiñón, Tarragona-Alicante, Sevilla-Cádiz...), na AP 9 temos a 

condena de 29 anos máis de concesión e continuos e abusivos incrementos de peaxes. E 

para maior aldraxe, as demandas de transferencia a Galiza desta infraestrutura foron 

sistematicamente boicoteadas polo PP. 

 

Polo anteriormente exposto, o Grupo Parlamentar do BNG presenta a seguinte 

proposición non de lei para debate na Comisión 2ª: 

“O Pleno do Parlamento acorda como resolución reiterar os termos do acordo 

plenario do pasado 5 de decembro e en consecuencia manifestar o rotundo rexeitamento 

á proposta de establecemento de peaxes nas autovías de titularidade estatal. 

Asemade, o Pleno acorda dirixirse ao Congreso para que se retome a tramitación 

da lei de transferencia da AP 9 no trámite parlamentario de emendas, para deste xeito 

evitar o inicio dunha nova tramitación da lei que xa foi aprobada en tres ocasións pola 

cámara galega nos anos 2016, 2017 e 2018. 

Ademais, o Parlamento insta ao goberno galego a: 

1. Realizar un estudo sobre o custo do rescate da concesión e negociar co 

goberno central a asunción do citado custo tendo en conta os beneficios xerados por esta 

infraestrutura ao longo de 40 anos. 

2. Demandar do goberno central a supresión da peaxe entre Rande e Vigo, 

sen que esta medida repercuta no incremento da peaxe da autoestrada. 

3. Reclamar ao goberno do Estado que asuma con cargo aos orzamentos 

calquera outro incremento das peaxes derivado das obras realizadas pola concesionaria 

e por bonificacións. 

4. Que con carácter transitorio e mentres non se efectivice a transferencia e 

o rescate da concesión, negocie co Ministerio de Fomento e coa concesionaria o 

establecemento de bonificacións que xa existen noutras autoestradas e que permitan 

reducir o custo para as persoas usuarias atendendo a criterios de frecuencia de uso, 

horarios, viaxe de volta no mesmo día, tipos de vehículos e outros que se consideren de 

interese. 

5. Establecer as mesmas bonificacións nas autoestradas de peaxe de 

titularidade autonómica, como medida transitoria, e realizar un estudo sobre o custo da 

gratuidade no caso da AG55 e da AG57 co obxecto de facela efectiva no ano 2020.” 

 

Santiago de Compostela, 21 de agosto de 2019 

 

Asdo.: Luis Bará Torres 

Noa Presas Bergantiños 

Olalla Rodil Fernández 

Xosé Luis Rivas Cruz 

Montserrat Prado Cores 

Deputadas e deputados do G.P. do BNG 

Ana Pontón Mondelo  

Portavoz do G.P. do BNG 

 

 

 

Asinado dixitalmente por: 

 

Xosé Luis Bará Torres na data 21/08/2019 13:40:59 

 

María Montserrat Prado Cores na data 21/08/2019 13:41:08 

 

Noa Presas Bergantiños na data 21/08/2019 13:41:16 

 

Olalla Rodil Fernández na data 21/08/2019 13:41:23 

 

Xose Luis Rivas Cruz na data 21/08/2019 13:41:33 

 

Ana Pontón Mondelo na data 21/08/2019 13:41:41 

Reunión da Comisión 2ª, Ordenación Territorial, Obras Públicas,

Medio Ambiente e Servizos

Orde do día

 

 

2.7 54405(10/PNC-004326)

Grupo Parlamentario do Bloque Nacionalista Galego

Rivas Cruz, José Luis e 5 máis

Sobre as actuacións que debe levar a cabo a Xunta de Galicia

en relación coa xestión do lixo urbano do concello da Coruña

na planta de Nostián e o proxecto de construción dun novo

vaso no centro xestor das Pías, en Sobrado dos Monxes

Publicación da iniciativa, 524, 04.09.2019

Á Mesa do Parlamento 

O Grupo Parlamentar do Bloque Nacionalista Galego (BNG), a iniciativa 

das deputadas e deputados Xosé Luis Rivas Cruz, Noa Presas Bergantiños, Ana 

Pontón Mondelo, Olalla Rodil Fernández, Montserrat Prado Cores e Luis Bará 

Torres, ao abeiro do disposto no Regulamento da Cámara, presenta a seguinte 

Proposición non de lei para o seu debate na Comisión 2ª. 

 

EXPOSICIÓN DE MOTIVOS 

O Centro Xestor de As Pías (Sobrado dos Monxes) da empresa Gestán 

Medioambiental recibe, entre outros, os rexeites da planta de Nostián correspondentes ó 

lixo  procedente dos oito concellos do Consorcio das Mariñas. 

 Nas datas da redacción desta PNL Gestán Medioambiental e Albada, empresa 

que ten a concesión da planta de Nostián e que xestiona o lixo procedente do concello 

da Coruña, están en negociacións para levar os rexeites deste concello tamén á planta 

das Pías en Sobrado. 

 Resulta que os rexeites procedentes de Nostián pertencentes ó concello da 

Coruña eran depositados no vertedoiro de Miramontes sito en Grixoa (Compostela) ata 

que a fins de abril deste 2019 tiveron que suspender esta relación comercial porque estes 

rexeites superaban significativamente o COD non estando autorizado este vertedoiro 

para a súa admisión. 

 Como resultado desta situación a planta de Nostián acumulaba, de xeito 

irregular nas súas instalacións a mediados deste mes de agosto, máis de 7.000Tm. deses 

C
S

V
: R

E
X

IS
TR

O
D

ke
uH

C
B

8V
9

V
er

ifi
ca

ci
ón

:
ht

tp
s:

//s
ed

e.
pa

rla
m

en
to

de
ga

lic
ia

.g
al

/tr
am

ite
s/

cs
v/



       

 

 

 

 

 

 

 

 

 
  

OFICINA PARLAMENTAR 

Parlamento de Galiza 

Rúa do Hórreo, s/n. Tel. 0034 981 551 545 

Fax. 0034 981 551 420. Fax prensa: 0034 981 551 421 

gp-bng@parlamentodegalicia.gal 

15702 Santiago de Compostela 

Galiza 

 

 

2 

 

rexeites sendo presionada pola Consellería de Medio Ambiente para normalizar esta 

situación con aviso ou ameaza de apertura de expediente sancionador. 

 Ó vertedoiro de As Pías parece ser que lle resta pouca capacidade  no vaso de 

vertido actual, máis ou menos para 100.000Tm máis. Por iso tén en proxecto de 

construción un novo vaso con capacidade para 530.096m3 e cunhas posibilidades de 

eliminación anual de 25.000Tm de residuos non perigosos procedentes dos tratamentos 

de valorización e centros produtores de residuos. 

 O realmente curioso é a ubicación deste vertedoiro. Está na serra do Bocelo 

entre os nacementos dos ríos Mandeo e Tambre, coa escorrentía para o chamado regato 

das Pías que vai parar ó Mandeo. Toda unha lección de suicidio medioambiental. 

 De anos anteriores, o vertedoiro conta con máis de 500.000m3 de lixo selado 

nun vaso acondicionado ilegalmente e con acumulacións de lixo depositado ilegalmente 

e transportado con nocturnidade contando coa complicidade da ´xunta de Galicia. 

 Resulta, cando menos, chocante, que se Nostián produce os mesmos rexeites 

porque procesa indistintamente o lixo urbano procedente do concello de A Coruña e do 

Consorcio das Mariñas, se o da Coruña superaba amplamente o COD para entrar nun 

vertedoiro de residuos non perigosos, en Sobrado estean entrando eses mesmos rexeites 

sen que as inspeccións preceptivas por lei detecten ningunha anomalía. 

 Chocante resulta tamén o emprazamento do novo vaso, mesmo a carón do 

Camiño de Santiago Norte, todo un exemplo para a comarca de respecto ó Patrimonio e 

do cumprimento que se lle esixe a calquera veciño que queira cambiar unha soa tella do 

tellado de calquera construción que se atope en ubicación semellante. 

 Por todo o anteriormente exposto, o Grupo Parlamentar do BNG presenta a 

seguinte proposición non de lei para debate na Comisión 2ª: 

“O Parlamento galego insta á Xunta de Galiza a: 

-Paralizar de maneira inmediata os vertidos actuais que superen o COD. 

-Suspender o proxecto do novo vaso por considerar que o volume de lixo con 

carga orgánica superior á legalmente establecida pode xerar lixiviados que poñan en 

perigo as dúas concas do Mandeo e do Tambre, principalmente deste primeiro curso 

fluvial.” 

 

Santiago de Compostela, 28 de agosto de 2019 

 

Asdo.: Xosé Luis Rivas Cruz 

Noa Presas Bergantiños 

Luis Bará Torres 

Olalla Rodil Fernández 

Montserrat Prado Cores 

Deputadas e deputados do G.P. do BNG 

Ana Pontón Mondelo  

Portavoz do G.P. do BNG 

 

 

 

Asinado dixitalmente por: 

Xose Luis Rivas Cruz na data 28/08/2019 13:48:33 

 

Xosé Luis Bará Torres na data 28/08/2019 13:48:40 

 

María Montserrat Prado Cores na data 28/08/2019 13:48:46 

 

Noa Presas Bergantiños na data 28/08/2019 13:48:52 

 

Olalla Rodil Fernández na data 28/08/2019 13:48:58 

 

Ana Pontón Mondelo na data 28/08/2019 13:49:06 

 

C
S

V
: R

E
X

IS
TR

O
D

ke
uH

C
B

8V
9

V
er

ifi
ca

ci
ón

:
ht

tp
s:

//s
ed

e.
pa

rla
m

en
to

de
ga

lic
ia

.g
al

/tr
am

ite
s/

cs
v/



 

 

Reunión da Comisión 2ª, Ordenación Territorial, Obras Públicas,

Medio Ambiente e Servizos

Día: 13.09.2019        Hora: 10:30

Orde do día

 

 

2.8 54412(10/PNC-004327)

Grupo Parlamentario dos Socialistas de Galicia

Vilán Lorenzo, Patricia e 2 máis

Sobre o desenvolvemento polo Goberno galego dunha nova

política ambiental poñendo en marcha, antes do remate de

2019, un plan Renove para electrodomésticos

Publicación da iniciativa, 524, 04.09.2019

Á Mesa do Parlamento 

 

O Grupo Parlamentario dos Socialistas de Galicia, por iniciativa das súas 

deputadas  e do seu deputado, Patricia Vilán Lorenzo, Luís Manuel Álvarez 

Martínez e María Luisa Pierres López, a través do seu portavoz e ao abeiro 

do disposto no artigo 160 do Regulamento da Cámara, presentan ante esa Mesa 

a seguinte Proposición non de lei en Comisión 2.ª, Ordenación Territorial, 

Obras Públicas, Medio Ambiente e Servizos. 

 

Exposición de motivos 
 

“Non hai planeta B”, rezan milleiros de xente moza un venres ao mes en Europa. 

Teñen asumido que debemos consumir menos, consumir de maneira diferente e 

de forma que reduzamos unha importante cantidade de obxectos do noso día a 

día. Non só con relación aos produtos alimenticios e tanto para os fabricantes, 

como os consumidores e as administracións.  

 

 Esta política máis eficiente medioambientalmente debe chegar tamén aos 

produtos non perecederos dos fogares, tendo o principal punto de mira nos 

aparatos electrónicos e nos electrodomésticos (frigoríficos, conxeladores, 

lavadoras, lavavaixelas e, fundamentalmente en Galicia, deshumidificadores), 

pois  o 18 %  do consumo enerxético total de  España procede dos fogares  e o 

50 % do consumo eléctrico do fogar corresponde aos electrodomésticos. Na 

actualidade, hai un gran parque de aparatos antigos e de alto consumo eléctrico e 

hídrico que non se renova, sen que chegue á taxa natural de reposición (o dato é 

que preto dun 40 % dos aparatos que hai nos fogares españois teñen máis de 10 

anos). A maiores, en Galicia, cunha media anual do 80 % de humidade, a mellor 

maneira de regular a humidade nos fogares e que non exceda dos valores entre o 

40 % e o 60 % é mediante a tenza dun aparato deshumidificador tipo A, que non 

é especialmente barato. 

 

Esta situación debería levar ao Goberno galego a activar algo semellante a un 

“Plan Renove” para electrodomésticos ao que se adherisen os establecementos e 

as entidades que quixesen colaborar, debendo xustificar a retirada dos vellos 

electrodomésticos para a súa reciclaxe conforme a normativa vixente e garantir a 

trazabilidade documental dos residuos de aparatos eléctricos e electrónicos. Cun 

plan que subvencionase a adquisición de equipos coa máxima clasificación 

enerxética, o Goberno estaría poñendo en marcha unha novidosa política máis 

eficiente medioambientalmente, sen esquecer o aspecto social dun plan destas 

características a través dun investimento especial destinado a aquela parte da 

cidadanía con bono social e/ou en situación de pobreza enerxética.  

 

 

Polo exposto, o Grupo Parlamentario dos Socialistas de Galicia presenta a 

seguinte Proposición non de lei: 

 
“O Parlamento de Galicia insta a Xunta de Galicia a activar unha nova política 

medioambiental poñendo en marcha, antes de que remate o ano 2019, un “Plan 

Renove” para electrodomésticos: 
 

1. Subvencionando, en función do nivel de renda, a adquisición de 

electrodomésticos coa máxima clasificación enerxética. 

 

2. Fomentando a adhesión de establecementos e entidades colaboradores que 

xustifiquen a retirada dos vellos electrodomésticos para a súa reciclaxe 

conforme a normativa vixente e garantan a trazabilidade documental dos 

residuos de aparatos eléctricos e electrónicos (RAEE). 

 

3. Activando, dentro do dito plan, un investimento especial destinado a aquela 

parte da cidadanía con bono social e/ou en situación de pobreza enerxética. 

 

4. Destinando unha partida orzamentaria específica para este plan. 

 

Pazo do Parlamento, 28 de agosto de 2019 

 

Asdo.: Patricia Vilán Lorenzo 

  Luís Manuel Álvarez Martínez 

  María Luisa Pierres López 

Deputadas e deputado do G.P. dos Socialistas de Galicia 

Asdo.: Xoaquín Fernández Leiceaga 

Portavoz do G.P. dos Socialista de Galicia 
 

 

 
Asinado dixitalmente por: 

 
Patricia Vilán Lorenzo na data 28/08/2019 13:50:57 

 
Luis Manuel Álvarez Martínez na data 28/08/2019 13:51:13 

María Luisa Pierres López na data 28/08/2019 13:51:28 

 
Xoaquín María Fernández Leiceaga na data 28/08/2019 13:51:43 

